
· Nid yw’r Beibl yn trafod tybaco. (Yr unig gyffur yn y Beibl yw alcohol*). Gellid dadlau felly nad oes unrhyw waharddiad ar ddefnyddio tybaco mewn unrhyw ffurf.  Ond i’r gwrthwyneb, mae synnwyr cyffredin ac egwyddorion Beiblaidd yn cyd-weithio i ddweud nad yw defnyddio tybaco yn arfer doeth. 


Rhesymau dros beidio ag ysmygu. (Cymerir peth gwybodaeth o www.direct.gov.uk/cy/HealthAndWellBeing)
· Mae ysmygu yn gyfreithlon ond yn peryglu iechyd unigolion. Mae’r Beibl yn annog pobl i ofalu am bopeth mae Duw wedi rhoi iddynt, gan gynnwys eu cyrff (1 Cor.6:19-20).
·  Mae’n ffaith feddygol bod ysmygu yn peryglu ein cyrff.  Mae ystadegau di-ri yn dweud bod problemau iechyd yn gysylltiedig ag ysmygu yn costio miliynau lawer bob blwyddyn.  Yn y DU mae un person yn marw bob pedwar munud oherwydd afiechydon sy’n gysylltiedig ag ysmygu.
·  Mae ysmygu yn achosi cancr yr ysgyfaint (mae ysmygu yn achosi dros 80% o bob marwolaeth yn sgîl cancr yr ysgyfaint); clefyd y galon; broncitis; strôcs; briw'r stumog; lewcemia; madredd (gangrene) a  chanserau eraill e.e. canser y geg a'r gwddf. 
· Gall ysmygu hefyd waethygu anwydau, problemau'r frest ac alergeddau megis clwy'r gwair, broncitis ac emffysema.  Gall ysmygu wneud i chi besychu, tisian neu deimlo'n fyr o wynt wrth i chi wneud ymarfer corff. Mae ysmygu yn gostus yn ariannol: gwastraffu arian a ellir ei ddefnyddio mewn llawer o ffyrdd gwell. *
Gwarchod iechyd pobl eraill

· Gall anadlu mwg sigarét pobl eraill, a elwir yn fwg ail-law, hefyd achosi canser.  Mae ysmygu o gwmpas plant a mamau beichiog yn arbennig o niweidiol.  Gall ysmygu yn ystod beichiogrwydd effeithio ar iechyd y fam ac iechyd y babi. 
·  Mae gofalu a gwarchod ein teuluoedd yn egwyddor Feiblaidd nad oes posib ei chyflawni yn iawn gan unigolyn sydd yn peryglu ei fywyd wrth ysmygu (1 Tim.5:8).  Mae’r Beibl yn annog Cristnogion i fod yn  ddoeth.  Rhan o ddoethineb yw derbyn cyngor call, ac mae’r llywodraeth ei hun yn rhoi rhybudd meddygol ynglŷn â pheryglon ysmygu ar bob paced sigaréts. 

Helpu eraill

·  Mae Duw yn dweud fod gennym gyfrifoldeb i helpu eraill.  I fod yn gyfaill da weithiau rhaid dweud y gwir a chynnig cyngor sydd yn brifo yn y tymor byr (Diar.27:6). Er eu lles eu hunain a phobl eraill, dylid osgoi ysmygu a hefyd cynghori eraill i beidio â gwneud hynny. 

Cyfraith Gwlad

· Mae ysmygu yn achosi nifer o afiechydon a phroblemau iechyd, rhai'n angheuol, i ysmygwyr a phobl sydd ddim yn ysmygu hefyd.  O ganlyniad, mae ysmygu wedi'i wahardd mewn nifer gynyddol o fannau cyhoeddus.

· Mae’r safon mae Duw yn ei ddisgwyl gan Gristnogion yn uchel, hyd yn oes os teimlir bod rhywbeth yn annheg , fel peidio ag ysmygu mewn rhai mannau cyhoeddus; rhaid plygu i’r drefn (1 Pedr 2:18-19). 
Testunau Trafod

1. Beth yw’r rhesymau dros gychwyn ysmygu?

2. Gan bwy allwn ni dderbyn gwybodaeth ynglŷn â pheryglon ysmygu?
3. Sut mae mynd ati i stopio ysmygu?
Ysmygu


Y Fframwaith Cristnogol

Noddwyd gan Ebeneser, Caerdydd (Cynllun Agape)

